
དྭངས་གསལ་དུས་ཚིགས་ཀྱི་གུང་གསེང་ཀྱི་སྐབས་
སུ། དྲ་བའི་ཐོག་སྐད་གྲགས་ཆོད་པའི་ཙི་པའོ་གྲོང་ཁྱེར་
ལ་སླར་ཡང་མི་ཚོགས་ཀྱིས་ཁེངས་འདུག ན་ནིང་དཔྱིད་
ཀར་བསྲེགས་ཟས་ལ་བརྟེན་ནས་སྐད་གྲགས་ཆོད་པ་ནས་
བཟུང་། བཟོ་ལས་གྲོང་ཁྱེར་རྙིང་པ་དེའི་རིག་གནས་
ཡུལ་སྐོར་མུ་མཐུད་ནས་ཡག་པོ་བྱུང་བ་དང་། ས་གནས་
དེ་གས་ཀྱང་བྱ་ཐབས་ཟམ་མི་ཆད་པར་ལེགས་སུ་བཏང་
སྟེ། སྐད་གྲགས་མུ་མཐུད་ཆོད་རྒྱུའི་འགན་ལེན་བྱས་པ་
རེད།

ཚེས་5ཉིན་གྱི་དགོང་མོར། ཙི་པའོ་ཀྲང་ཏན་
ཆུས་ཀྱི་བསྲེགས་ཟས་ཁང་ཞིག་གི་ཕྱི་ནང་ཀུན་ཏུ་བསྲེགས་
ཟས་བཟའ་བར་ཡོང་མཁན་གྱི་ཡུལ་སྐོར་བས་ཁེངས་
ཤིང་། བསྲེགས་ཟས་ཚོང་ཁང་གི་འགན་འཁུར་བ་ཧྥང་
ཤིན་གྱིས་གསར་འགོད་པར་གུང་གསེང་འགོ་ཚུགས་པ་
ནས་ད་བར། ང་ཚོ་ཚང་མས་ཉིན་མཚན་མེད་པར་
བསྲེགས་ཟས་གྲ་སྒྲིག་བྱེད་ཀྱི་ཡོད་པར་མ་ཟད། ས་ཆ་
གཞན་ནས་ཡོང་བའི་ཡུལ་སྐོར་བའི་དགའ་ཕྱོགས་ལྟར་
བསྲེགས་ཟས་ཀྱི་རྒྱུ་ཆ་གྲ་སྒྲིག་བྱེད་ཀྱི་ཡོད་ཅེས་བཤད།
ཁོང་ཚོས་ད་དུང་ལས་མི་གཉིས་བཀོད་སྒྲིག་བྱས་ནས་ཡུལ་
སྐོར་བར་བག་ལེབ་བཟོ་སྟངས་ཀྱང་བསླབ་ཀྱི་ཡོད་པར་མ་
ཟད། ཡུལ་སྐོར་བར་ཡུལ་སྐོར་བྱེད་ས་ཡང་ངོ་སྤྲོད་བྱེད་
ཀྱི་ཡོད་པ་དང་། བང་བསྒྲིགས་ཡུན་རིང་བའི་སྐབས་
སུ། འཛད་སྤྱོད་པར་བསྲེགས་ཟས་ཁང་གཞན་དུ་འགྲོ་
རྒྱུར་ཁྲིད་སྟོན་བྱས་ཏེ་ཡུལ་སྐོར་བར་ཉམས་ལེན་ཡག་པོ་
ཞིག་ཡོང་རྒྱུར་འགན་ལེན་བྱས་པ་རེད།

ཧྥང་ཤིན་གྱིས་ཡུལ་སྐོར་བ་མང་ཆེ་བ་ན་ནིང་དང་
མི་འདྲ་བར་བསྲེགས་ཟས་ཁོ་ན་ཟ་བ་ཙམ་མ་ཡིན་པར་
ཁོང་ཚོས་ཙི་པའོ་གྲོང་ཁྱེར་གྱི་ས་གནས་འདི་གའི་ལོ་རྒྱུས་
དང་། སྤྱི་ཚོགས་ཀྱི་རིག་གནས་སྣང་ཚུལ་སྣ་ཚོགས།
ཡུལ་སྲོལ་གོམས་གཤིས་སོགས་ལ་དེ་བས་ཀྱང་ཤེས་རྟོགས་
བྱེད་འདོད་འདུག་ཅེས་བཤད།

ཙི་པའོ་ཡི་པ་ཏ་ཅུད་དམངས་ཕན་ཁྲོམ་རའི་བག་
ལེབ་བསྲེགས་མའི་ཁྲོམ་བཀྱག་ཞིག་གི་མདུན་དུ། ཧོ་པེ་
ཆིན་ཧོང་ཏའོ་ནས་ཡོང་བའི་ཡུལ་སྐོར་བ་ཝང་ཡན་གྱིས་
བག་ལེབ་བསྲེགས་མ་ཐུམ་སྒྲིལ་རྒྱག་བཞིན་ཡོད་པ་
དང་། ཁོང་གིས་བག་ལེབ་འདིའི་བྲོ་བ་ཧ་ཅང་ཞིམ་པོ་
འདུག ད་ལྟ་ནི་ཡུལ་སྐོར་བ་མང་བའི་དུས་སུ་སླེབས་
མེད་སྙམ་ནས་ད་ཐེངས་ཡུལ་སྐོར་ལ་ཡོང་བ་ཡིན། འོན་
ཀྱང་འདིར་སླེབས་རྗེས། འཚང་ཁ་ཤིག་ཤིག་གི་རྣམ་པ་
འདིས་ང་ཧང་སངས་སོང་ཞེས་བཤད་པ་རེད།

གུང་གསེང་གི་སྐབས་སུ། པ་ཏ་ཅུད་ཀྱི་ཚོང་ཁང་
མང་ཆེ་བའི་སྒོ་འགྲམ་དུ་སླར་ཡང་བང་རིང་པོ་བསྒྲིགས་
ཡོད། ངོ་སྤྲོད་བྱས་པར་གཞིགས་ན། དཔྱིད་ཀ་ཤར་
བ་ནས་བཟུང་། པ་ཏ་ཅུད་ཀྱི་ཁྲོམ་རའི་འགྲུལ་རྒྱུན་མུ་
མཐུད་མང་དུ་ཕྱིན་པ་སྟེ། དུས་རྒྱུན་གཟའ་མཇུག་ཏུ་
ཉིན་རེར་འགྲུལ་རྒྱུན་མི་ཐེངས་ཁྲི་8ཟིན་གྱི་ཡོད་མོད།

གུང་གསེང་གི་སྐབས་སུ་ཉིན་རེར་འགྲུལ་རྒྱུན་མི་
ཐེངས་ཁྲི་10ཟིན་གྱི་ཡོད་པ་རེད།

ལོ་གཅིག་ལྷག་ཙམ་རིང་། ཙི་པའོ་ཡི་བསྲེགས་
ཟས་དང་དེ་བཞིན་རིག་གནས་ཡུལ་སྐོར་ལ་རྒྱུན་མཐུད་
ནས་དགའ་བསུ་ཐོབ་པ་དང་། དེ་ནི་ཙི་པའོ་ཡི་མི་
བཟང་པོ་ཡོད་པ་དང་། དངོས་པོ་ཡག་པོ་ཡོད་པ།
སེམས་པ་མཐུན་པ་བཅས་དང་འབྲེལ་བ་དམ་ཟབ་ཡོད་
པར་མ་ཟད། དེའི་རྒྱབ་ཕྱོགས་སུ་ཕྱོགས་ཁག་གིས་ཀྱང་
སྐད་གྲགས་གང་ཡང་མེད་པར་ལེགས་སྐྱེས་འབུལ་བཞིན་
ཡོད་པ་རེད།

པ་ཏ་ཅུད་ཀྱི་དམངས་ཕན་ཁྲོམ་རའི་དོ་དམ་གཞུང་
ལས་ཁང་གི་འགན་འཁུར་བ་ཀྲེན་ཧའོ་ལིན་གྱིས་གསར་
འགོད་པར། ང་ཚོས་ན་ནིང་གི་ཉམས་མྱོང་ཕྱོགས་
བསྡོམས་བྱས་ནས་ཆེད་མངགས་ལས་དོན་མི་སྣ་བཀོད་
སྒྲིག་བྱས་ཏེ་ལས་རེས་བྱེད་པ་དང་ལམ་སྟོན་བྱེད་ཀྱི་
ཡོད། ད་དུང་ཞུ་གཏུག་ཐད་སྦྲེལ་ཁ་པར་3127002
བཙུགས་ནས་མགྱོགས་མྱུར་ངང་བདག་སྤྲོད་དང་།
མགྱོགས་མྱུར་ངང་ཐག་གཅོད། མགྱོགས་མྱུར་ངང་ལན་
སློག་པ་བཅས་རྩ་དོན་དུ་བྱས་ནས་ཞུ་གཏུགས་དང་གནད་
དོན་ཐག་གཅོད་བྱེད་ཀྱི་ཡོད་ཅེས་བཤད་བྱུང་།

དྲ་བའི་ཐོག་སྐད་གྲགས་ཆོད་པའི་ཧའེ་ཏའེ་ཐོག་
ཁང་གནས་སའི་ཆི་ཧྲེང་མཚེའུ་སྤྱི་གླིང་གི་ཉེ་འགྲམ་དུ།
དང་བླངས་ཞབས་ཞུའི་ས་ཚིགས་མང་པོ་བཙུགས་
ཡོད། ཕུར་མེད་སྟོད་གོས་དམར་པོ་གྱོན་པའི་དང་
བླངས་པ་ལི་ཀྲེང་ཅན་གྱིས་ཡུལ་སྐོར་བར་བདེ་འཇགས་ལ་
དོ་སྣང་བྱས་ནས་ཡ་རབས་ངང་ཡུལ་སྐོར་བྱེད་དགོས་པའི་
དྲན་སྐུལ་བྱེད་བཞིན་ཡོད། ཁོང་གིས་སྤྲོ་སེམས་འཁོལ་
བའི་ངང་ཡུལ་སྐོར་བར་ལམ་ཐིག་ཐད་ཁྲིད་སྟོན་བྱེད་ཀྱི་
ཡོད་ལ། ད་དུང་ཡུལ་སྐོར་བར་པར་རྒྱག་རོགས་ཀྱང་
བྱེད་ཀྱི་ཡོད་པས། ཡུལ་སྐོར་བའི་དགའ་བསུ་ཚད་མེད་
ཐོབ་ཀྱི་ཡོད་པ་དང་། ཡུལ་སྐོར་བའི་འཛུམ་མདངས་
ཀྱིས་ཁོང་ལ་ཡང་སྤྲོ་སྣང་ཚད་མེད་སྦྱིན་ཡོད།

དང་བླངས་པའི་ཚོགས་པའི་འགན་འཁུར་བས་ངོ་
སྤྲོད་བྱས་པར་གཞིགས་ན། ཁོང་ཚོས་ཆི་ཧྲེང་མཚེའུ་སྤྱི་
གླིང་གི་ཉེ་འགྲམ་དུ་དང་བླངས་པ་200ལྷག་ཙམ་བཀོད་
སྒྲིག་བྱས་ཡོད་ཅིང་། དང་བླངས་པས་ཉིན་རེར་ལས་ཀ་
ཐེངས་3རེ་བྱེད་དགོས་ཀྱི་ཡོད་པ་དང་། དུས་བཀག་
ལྟར་གནས་ཐོག་ལས་རེས་བྱེད་ཀྱི་ཡོད། དང་བླངས་
ཞབས་ཞུའི་ས་ཚིགས་ཀྱིས་ད་དུང་ཡུལ་སྐོར་བར་རིན་པ་
མི་དགོས་པར་རྡོག་ཁྲེས་ཉར་བའི་ཞབས་ཞུ་མཁོ་འདོན་
བྱས་པ་དང་འབྲེལ་འཕྲལ་སྡོམ་སྨན་སྒམ་སོགས་དམངས་
ཕན་དངོས་ཟོག་ཀྱང་བཀོད་སྒྲིག་བྱས་ནས་ཡུལ་སྐོར་བ་
དགའ་དགའ་སྤྲོ་སྤྲོའི་ངང་ཡུལ་སྐོར་བྱ་རྒྱུར་འགན་ལེན་
བྱས་ཡོད་པ་རེད། （ཤིན་ཧྭ་གསར་འགྱུར་ཁང་ཅི་
ནན་ནས་ཟླ་4ཚེས་6ཉིན་འབྱོར་བའི་གློག་འཕྲིན）

（པདྨ་རྒྱལ་གྱིས་སྒྱུར་ཞུས་བྱས）

ཙི་པའོ་བསྲེགས་ཟས་དེང་སང་ཡང་སྐད་གྲགས་ཆོད་འདུག་གམ།
ད་ལོའི་དྭངས་གསལ་དུས་ཚིགས་ཀྱི་གུང་གསེང་སྐབས་སུ་

སྔར་བཞིན་སྐུ་མགྲོན་མང་པོ་སླེབས་ཡོད་པ།

ཤིན་ཧྭ་གསར་འགྱུར་ཁང་པེ་ཅིང་ནས་
ཟླ་4ཚེས་6ཉིན་གློག་འཕྲིན་འབྱོར་གསལ།
གསར་འགོད་པས་སྤྱི་བདེ་པུའུ་ནས་ཤེས་རྟོགས་
བྱས་པར་གཞིགས་ན། ཉེ་བའི་ལོ་ཤས་རིང་།
རྒྱལ་ཡོངས་སྤྱི་བདེ་ལས་ཁུངས་ཀྱིས་ཏང་ཀྲུང་
དབྱང་གི་ཐབས་ཇུས་བཀོད་སྒྲིག་དོན་འཁྱོལ་
མཐའ་གཅིག་ཏུ་བྱས་ནས་དམངས་གཉེར་དཔལ་
འབྱོར་འཕེལ་རྒྱས་ལ་ཞབས་ཞུ་དང་འགན་ལེན་
བྱེད་པའི་སྲིད་ཇུས་དང་བྱེད་ཐབས་རབ་དང་རིམ་
པ་སྔ་རྗེས་སུ་བཏོན་ཞིང་། རྒྱལ་ཡོངས་སྤྱི་བདེ་
དཔལ་འབྱོར་མྱུལ་ཞིབ་ཚན་པས་དམངས་གཉེར་
ཁེ་ལས་སྐྱོན་བྲལ་ངང་འཕེལ་རྒྱས་འགྲོ་རྒྱུར་ཞབས་
ཞུ་དང་འགན་ལེན་བྱེད་པའི་ལས་དོན་ཁག་ཏན་
ཏིག་ངང་བསྒྲུབས་པར་ཕན་འབྲས་བཟང་པོ་ཐོན་
ཡོད་པ་རེད།

རྒྱལ་ཡོངས་སྤྱི་བདེ་དཔལ་འབྱོར་མྱུལ་ཞིབ་
ཚན་པས་ཁེ་ལས་དང་འབྲེལ་བ་ཡོད་པའི་མངོན་
གསལ་དོད་པའི་ཉེས་གསོག་ལ་བཟོད་སྒོམ་གཏན་
ནས་མི་བྱེད་པ་དང་གན་རྒྱའི་ཁ་བསླུས་རྒྱག་པའི་
ཉེས་གསོག་ལ་རྡུང་རྡེག་གཏོང་ཤུགས་མུ་མཐུད་ཆེ་
རུ་བཏང་སྟེ་མ་དངུལ་བསྡུ་སྒྲིལ་གྱི་རིགས་དང་།

མནའ་འབྲེལ་ཀྱི་རིགས། བོགས་གཏོང་གི་རིགས་
བཅས་ཀྱི་གན་རྒྱའི་ཁ་བསླུས་རྒྱག་པའི་གྱོད་གཞི་
རབ་དང་རིམ་པ་རྩད་ཆོད་དེ་ཁེ་ལས་ཀྱི་ཁྲིམས་
མཐུན་ཁེ་དབང་ལ་སྲུང་སྐྱོང་ནུས་ལྡན་བྱས་
ཡོད། ཁེ་ལས་ཀྱི་ཆད་ལུས་དང་། ཁེ་ལས་ཀྱི་རྒྱུ་
ནོར་བརྐུ་བ་དང་བཙན་བཟུང་བྱེད་པ། ལས་
གནས་ལ་བརྟེན་ནས་བཙན་བཟུང་དང་། མ་
དངུལ་གཞན་སྤྱོད་དང་དེ་བཞིན་ཚོང་ལས་ཐད་
ལྐོག་རྔན་སྤྲོད་ལེན་སོགས་དམངས་གཉེར་ཁེ་ལས་
ནང་ཁུལ་གྱི་མི་སྣའི་རུལ་སུངས་གི་ཉེས་གསོག་ལ་
གཙོ ་གནད ་དུ ་ རྡུང ་རྡེག ་གཏོང ་བ ་དང ་ །
དམངས་གཉེར་ཁེ་ལས་ཀྱི་རུལ་སུངས་རིགས་ལ་
བཅོས་སྒྲིག་བྱེད་པར་སྐུལ་འདེད་ཤུགས་ཆེན་
བཏང་ཡོད། ཁྲོམ་རའི་སྒྲིག་ལམ་ཚབས་ཆེན་
དཀྲུགས་པའི་ལྐོག་མཐུན་འོས་དཔོད་དང་དཔང་
རྟགས་ཡིག་ཆ་རྫུན་མ་མཁོ་འདོན་བྱེད་པ་སོགས་ཀྱི་
ཉེས་གསོག་ལ་རྡུང་རྡེག་ཚ་ནན་བཏང་ནས་དྲང་
གཞག་དང་དྲང་བདེན་གྱི་ཁྲོམ་རའི་གཉེར་སྐྱོང་གི་
སྒྲིག་ལམ་ལ་སྲུང་སྐྱོང་བྱས་པ་རེད།

ས་གནས་ཁག་གི་སྤྱི་བདེ་དཔལ་འབྱོར་
མྱུལ་ཞིབ་ཚན་པས་ས་གནས་དེ་གའི་གནས་ཚུལ་

དང་ཟུང་འབྲེལ་དམ་ཟབ་བྱས་ནས་ཁེ་ལས་ཀྱི་
འཕེལ་རྒྱས་ལ་རོགས་རམ་བྱེད་པའི་བྱེད་ཐབས་
གསར་པ་རབ་དང་རིམ་པ་བཏོན་པ་སྟེ། ཨན་
ཧུའེ་ཡི་གསར་སྤེལ་དྲ་ཐོག་ཏུ་ཨན་ཧུའེ་ཡི་ཁེ་ལས་
ལ་སྲུང་སྐྱོང་བྱེད་ཅེས་པའི་དཔལ་འབྱོར་ཉུལ་
ཞིབ་ཀྱི་ལས་སྟེགས་བཏོན་པ་དང་། ཧྥུ་ཅན་དུ་
ཁེ་ལས་ལ་སྲུང་སྐྱོང་མ་ལག་གཏོད་པ། ཐན་
ཅིན་དུ་བཟོ་ཚོང་ལས་རིགས་དང་མཉམ་འབྲེལ་
བྱས་ནས་ཁེ་ལས་ཀྱི་ཞབས་ཞུའི་ཉིན་མོའི་བྱེད་སྒོ་
སྤེལ་བ། ཅང་ཤིས་སུ་འགན་ལེན་བྱ་ཡུལ་གྱི་ཁེ་
ལས་ལ་ཞབས་ཞུའི་འབྲེལ་གཏུག་ལས་དོན་གྱི་
ལམ་སྲོལ་དང་གཅིག་བྱས་པ་བཞིའི་ལས་ཀའི་
ལམ་སྲོལ་བཙུགས་པ། གྲུང་ཆིང་དུ་ཚན་པ་མང་
པོ་དང་མཉམ་འབྲེལ་ཐོག་དམངས་གཉེར་ཁེ་ལས་
ལ་ཞབས་འདེགས་ཞུ་བའི་ཁྲིམས་སྐྱོང་སློབ་ཚན་
སོགས་གཉེར་ནས་བརྒྱུད་རིམ་ཧྲིལ་པོ་ཁེ་ལས་ཀྱི་
དགོས་མཁོར་དམ་འཛིན་བྱེད་པ་དང་། ཁེ་ལས་
སུ་ཞབས་ཞུ་སྣུར་སྲིང་བྱས་ཏེ་དཔལ་འབྱོར་དང་
སྤྱི་ཚོགས་སྤུས་ཚད་མཐོན་པོའི་འཕེལ་རྒྱས་ལ་
སྲུང་སྐྱོང་བྱས་པ་རེད།

（བསྟན་རྡོར་གྱིས་སྒྱུར་ཞུས་བྱས）

སྤྱི་བདེ་དཔལ་འབྱོར་མྱུལ་ཞིབ་ཚན་པས་དམངས་གཉེར་ཁེ་ལས་ཀྱི་ཁྲིམས་མཐུན་ཁེ་དབང་
ལ་སྲུང་སྐྱོང་བྱས་པར་ཕན་འབྲས་ལེགས་པོ་ཐོན་པ།

ཤིན་ཧྭ་གསར་འགྱུར་ཁང་པེ་ཅིང་ནས་ཟླ་4
ཚེས ་ 6ཉིན ་གློག ་འཕྲིན ་འབྱོར ་གསལ ། ཉེ ་
ཆར། ཞིང་ལས་དང་གྲོང་གསེབ་པུས་ཀྲེ་ཅང་ཞིང་ཆེན་
ཁྲང་ཤིང་རྫོང་དུ་2024ལོའི་ཀྲུང་གོའི་མཛེས་སྡུག་ལྡན་
པའི་གྲོང་གསེབ་ཀྱི་སྤྲོ་གསེང་ཡུལ་སྐོར་བྱ་སྤྱོད（དཔྱིད་
དུས）འོས་སྦྱོར་བྱེད་སྒོ་སྤེལ་བ་དང་། ཡུལ་དངོས་སུ་ཀྲེ་
ཅང་ཁྲང་ཤིང་གི་མེ་ཏོག་ལ་མྱོང་རོལ་དང་། ཆིན་ཀྲ་ཇ་
འཐུང་བ། མཛེས་སྡུག་ལྡན་པའི་གྲོང་གསེབ་ལ་མྱོང་
རོལ་བྱེད་པའི་ཡུལ་སྐོར། ཧྲའན་ཤིས་ཤིས་ཨན་གྲོང་
ཁྱེར་ཁྲང་ཨན་ཆུས་སུ་མེ་ཏོག་ལ་མྱོང་རོལ་གྱི་ཡུལ་སྐོར་
སོགས་དཔྱིད་དུས་ཀྱི་སྤུས་རྟགས་ལམ་ཐིག་60དང་དེ་
བཞིན་ཅང་ཤིས་ཨན་ཡོན་གྱི་ལེ་དབར་བཅུ་ཡི་ཧྭ་ཤིས་
དང་ཧུའུ་པེ་མེ་ཏོག་མུའུ་ལན་ཧྭ་ཡི་ཕ་ཡུལ་སོགས་རྩེར་
སོན་མཛེས་ལྗོངས་ཁུལ་185ཡོངས་བསྒྲགས་བྱས་པ་རེད།

དེ་ནི་གསར་འགོད་པས་ཚེས་6ཉིན་ཞིང་ལས་དང་
གྲོང་གསེབ་པུའུ་ནས་ཤེས་རྟོགས་བྱས་པའི་གནས་ཚུལ་
ཞིག་རེད།

ད་ཐེངས་ཀྱི་བྱེད་སྒོ་ནི་ཀྲུང་དབྱང་གི་ཡིག་ཆ་ཨང་
དང་པོའི་དགོངས་དོན་ལག་བསྟར་དང་། ཁྲི་སྟོང་འདུ་
འགོད་ཀྱི་ཉམས་མྱོང་སློབ་སྦྱོང་དང་བེད་སྤྱོད་ཀྱི་ཞིབ་ཕྲའི་
བྱ་སྤྱོད་ཅིག་ཡིན་པ་དང་། དེའི་དམིགས་ཡུལ་ནི་མཛེས་
སྡུག་ལྡན་པའི་གྲོང་གསེབ་ཀྱི་ཉམས་འགྱུར་གསར་པ་
དང་། ཞིང་ལས་རིག་གནས་ཀྱི་དར་སྲོལ་གསར་
པ། སྤྲོ་གསེང་ཞིང་ལས་ཀྱི་འཕེལ་རྒྱས་གསར་པ་བཅས་
མངོན་པར་བྱས་ནས་ཞིང་ལས་དང་རིག་གནས་ཡུལ་སྐོར་
མཉམ་འདྲེས་ལ་སྐུལ་འདེད་བཏང་སྟེ་གྲོང་གསེབ་ཀྱི་སྤྲོ་
གསེང་འཛད་སྤྱོད་ཀྱི་མི་མངོན་པའི་ནུས་པ་འཕེལ་བ་བྱ་

རྒྱུ་དེ་རེད།
བྱེད་སྒོ་དེས་དཔྱིད་ཀྱི་མེ་ཏོག་ལ་མྱོང་རོལ་དང་

མཛེས་སྡུག་ལྡན་པའི་གྲོང་གསེབ་ཏུ་ཁྲི་སྟོང་འདུ་འགོད་
སྤེལ་ཞེས་པའི་གཙོ་དོན་ལ་དམིགས་ཏེ། མི་རིགས་ཀྱི་
རོལ་ཆའི་འཁྲབ་སྟོན་དང་། སྲོལ་རྒྱུན་གྱི་ཇའི་རིག་
གནས་འགྲེམས་སྟོན། དམངས་སྲོལ་མངོན་མིན་རིག་
གནས་ཤུལ་བཞག་འགྲེམས་འཁྲབ་སོགས་རྣམ་པ་སྣ་
ཚོགས་བརྒྱུད་དཔྱིད་ཀྱི་མེ་ཏོག་ལ་རོལ་མྱོང་དང་། དཔྱིད་
ཇའི་བྲོ་བ་མྱོང་བ། དམངས་སྲོལ་སྤྱོད་པ། ཕ་ཡུལ་
དྲན་གདུང་བཅས་ཀྱི་གྲོང་གསེབ་ཀྱི་སྤྲོ་གསེང་ཞིང་ལས་ཀྱི་
མཛེས་ལྗོངས་ཁུལ་རྩེ་གྲ་ཁག་གཅིག་འོས་སྦྱོར་བྱས་ནས་རྒྱ་
ཆེའི་ཡུལ་སྐོར་བར་མེ་ཏོག་གི་རྒྱ་མཚོར་མྱོང་རོལ་
དང་། གྲོང་གསེབ་དང་ཉེ་བཅར་བྱེད་པའི་ཕྱོགས་སྟོན་
བྱས་པ་རེད།

ཉེ་བའི་ལོ་ཤས་རིང་། ཞིང་ལས་དང་གྲོང་གསེབ་
པུས་སྤྲོ་གསེང་ཞིང་ལས་ཀྱི་སྤུས་དག་འདུ་འགོད་ལག་
བསྟར་ཤུགས་ཆེན་བྱས་ཏེ་གྲོང་གསེབ་ཀྱི་ཐོན་ཁུངས་
ལེགས་ཆ་དང་། འབྱུང་ཁམས་ཀྱི་ལེགས་ཆ། རིག་
གནས་ཀྱི་ལེགས་ཆ་བཅས་ཐོན་རྫས་ཀྱི་ལེགས་ཆ་དང་ཐོན་
ལས་ཀྱི་ལེགས་ཆར་བསྒྱུར་ནས་གྲོང་གསེབ་ཀྱི་སྤྲོ་གསེང་
ཐོན་ལས་ཀྱི་སྤུས་ཚད་མཐོ་རུ་དང་ཕན་འབྲས་ཆེ་རུ་འགྲོ་
རྒྱུར་སྐུལ་འདེད་བཏང་ཡོད། 2023ལོར་རིམ་ཁག་
ཞིང་ལས་དང་གྲོང་གསེབ་སྡེ་ཚན་གྱིས་བྱེད་ཐབས་སྣ་
ཚོགས་སྤྱད་དེ་ལས་རིགས་ཀྱི་སྤུས་ཚད་མཐོ་བའི་འཕེལ་
རྒྱས་ལ་སྐུལ་འདེད་བཏང་སྟེ་ལོ་ཧྲིལ་པོར་སྤྲོ་གསེང་ཞིང་
ལས་ཀྱི་གཉེར་སྐྱོང་ཡོང་འབབ་སྒོར་དུང་ཕྱུར་8400ཟིན་
ཡོད་པ་རེད། （ནོར་བུ་ཆོས་སྒྲོན་གྱིས་སྒྱུར་ཞུས་བྱས）

ཞིང་ལས་དང་གྲོང་གསེབ་པུས་དཔྱིད་དུས་ཀྱི་གྲོང་གསེབ་ཀྱི་སྤྲོ་
གསེང་ཡུལ་སྐོར་གྱི་སྤུས་དག་ལམ་ཐིག་དང་མཛེས་

ལྗོངས་ཁུལ་ཁྱབ་བསྒྲགས་བྱས་པ།ཤིན་ཧྭ་གསར་འགྱུར་ཁང་པེ་ཅིང་ནས་
ཟླ་4ཚེས་6ཉིན་གློག་འཕྲིན་འབྱོར་གསལ། ཉེ་
ཆར། སྡོད་ཁང་དང་གྲོང་ཁྱེར་དང་གྲོང་གསེབ་
འཛུགས་སྐྲུན་པུའུ་དང་འབྱུང་ཁམས་ཁོར་ཡུག་
པུའུ་སོགས་ཚན་པ་ལྔ་ཡིས་བརྡ་ཐོ་བཏང་ནས་ས་
གནས་ཁག་ལ་གྲོང་ཁྱེར་གྱི་འཚོ་བའི་བཙོག་ཆུའི་
མདོང་ལམ་དྲ་བའི་ཞན་ཆ་མགྱོགས་མྱུར་གསབ་
དགོས་པའི་བླང་བྱ་བཏོན་པ་རེད། 2027ལོར་
སླེབས་སྐབས། གྲོང་ཁྱེར་འཛུགས་སྐྲུན་ཁུལ་གྱི་
འཚོ་བའི་བཙོག་ཆུ་ཐད་འབུད་བྱེད་ས་དང་སྒྲིག་
བཀོད་མེད་པའི་ཁུལ་སྤྱིར་ན་མེད་པ་བཟོས་ཏེ་གྲོང་
ཁྱེར་གྱི་འཚོ་བའི་བཙོག་ཆུ་གཅིག་སྡུད་བསྡུ་རུབ་
བྱེད་ཚད་བརྒྱ་ཆ་73ཡན་ཟིན་པ་བྱས་ནས་གྲོང་
ཁྱེར་གྱི་འཚོ་བའི་བཙོག་ཆུ་བསྡུ་རུབ་དང་གཙང་
སེལ་གྱི་ཕྱོགས་བསྡུས་ཕན་ནུས་མངོན་གསལ་དོད་
པོས་ཆེ་རུ་འགྲོ་རྒྱུ་ཡིན་པ་རེད།

ས་གནས་ཁག་གིས་བཙོག་ཆུ་བསྡུ་རུབ་མ་
ལག་གི་གནད་དོན་གྲལ་བཤེར་བྱ་རྒྱུ་ཡིན་ཞིང་།

བརྡ་ཐོའི་བླང་བྱ་གཞིར་བཟུང་། ལོ་5ནས་10
བར། གྲོང་ཁྱེར་གྱི་འཚོ་བའི་བཙོག་ཆུའི་མདོང་
ལམ་དྲ་བར་གྲལ་བཤེར་དང་རིམ་པ་བཞིན་དུ་རྒྱུས་
ལོན་བྱེད་པའི་བླང་བྱར་གཞིགས་ནས་ས་གནས་
ཁག་གིས་བཙོག་ཆུའི་མདོང་ལམ་དྲ་བའི་ད་ལྟའི་
གནས་བབ་ལ་དཔྱད་དཔོག་དང་ཉམས་གསོའི་
ལས་དོན་ལ་མུ་མཐུད་སྐུལ་འདེད་བཏང་ནས་
མདོང་ལམ་དྲ་བའི་ཕུགས་ཕན་དོ་དམ་དང་དཔྱད་
ཞིབ་དཔྱད་དཔོག་ལམ་སྲོལ་འཛུགས་རྒྱུ་རེད།
བཙོག་ཆུ་གཙང་སེལ་བཟོ་གྲྭ་ནས་སྦགས་བཙོག་
དངོས་པོ་བཞུར་ཚད་ཅུང་དམའ་བའི་ས་ཁུལ་དུ་
ཨར་ལས་ཀྱི་ཆར་ཆུ་ཕྱིར་འབུད་དང་། གྲོང་ཁྱེར་
གྱི་ཆུ་ལྡོག་འདྲེན། ས་འོག་གི་ཆུ་སིམ་བཞུར་
སོགས་གྲོང་ཁྱེར་གྱི་འཚོ་བའི་བཙོག་ཆུའི་མདོང་
ལམ་དུ་ཚུད་པའི་གནད་དོན་ལ་གྲལ་བཤེར་བྱ་རྒྱུ་
ཡིན་པ་རེད།

ས་གནས་ཁག་གིས་ད་དུང་བཙོག་ཆུའི་
མདོང་ལམ་སྒྱུར་བཀོད་བྱེད་མགྱོགས་སུ་བཏང་

ནས་ཆུ་ལམ་རྒྱུད་ཀྱི་ཆར་ཆུ་ཕྱིར་འབུད་ས་དང་ཆུ་
འདྲེན་སྒྱུར་བཀོད་བྱས་ཏེ། གཙང་པོ་དང་
མཚེའུའི་ཆུ་འཚོ་བའི་བཙོག་ཆུའི་མདོང་ལམ་དུ་
འདྲེན་རྒྱུ་ནན་འགོག་བྱ་རྒྱུ་རེད། བེད་སྤྱོད་ལོ་
ཚད་ལས་བརྒལ་བ་དང་། རྒྱུ་ཆ་རྗེས་ལུས་ཡིན་
པ། གནད་དོན་མངོན་གསལ་དོད་པ་བཅས་ཀྱི་
ཆུ་འབུད་སྒྲིག་ཆས་གསར་སྒྱུར་གྱི་ལས་དོན་ཁྱོན་
ཡོངས་ནས་སྤེལ་རྒྱུ་ཡིན་པ་རེད།

བརྡ་ཐོའི་ནང་བཙོག་ཆུ་བསྡུ་རུབ་དང་
གཙང་སེལ་སྒྲིག་ཆས་ཀྱི་སྟོང་ཆ་གསབ་རྒྱུར་སྐུལ་
འདེད་གཏོང་དགོས། ཆ་རྐྱེན་འཛོམས་པའི་གྲོང་
ཁྱེར་ཆེ་འབྲིང་གིས་བཙོག་ཆུ་གཙང་སེལ་བྱེད་པའི་
སྒྲིག་བཀོད་དང་གཞི་ཁྱོན་ཅན་གྱི་འདམ་རྫབ་
ཕྱོགས་བསྡུས་གཙང་སྒྱུར་བྱེད་པའི་སྒྲིག་བཀོད་
ཚད་ལས་བརྒལ་ནས་འཛུགས་སྐྲུན་བྱེད་པར་
བསྔགས་སྐུལ་བྱེད་དགོས་པ་ཁ་གསལ་སྟོན་ཡོད་པ་
རེད།

（བྱང་ཆུབ་ཆོས་སྒྲོན་གྱིས་སྒྱུར་ཞུས་བྱས）

ཚན་པ་ལྔས་གྲོང་ཁྱེར་གྱི་འཚོ་བའི་བཙོག་ཆུའི་མདོང་ལམ་གྱི་ཞན་ཆ་
གང་མགྱོགས་གསབ་དགོས་པའི་བླང་བྱ་བཏོན་པ།

（པར་ངོས་དང་པོར་མཐུད）བརྟག་དཔྱད་ཞིབ་
འཇུག་བྱ་རྒྱུ་ནི་བྱ་བ་སྒྲུབ་པའི་རྨང་གཞི་དང་བྱ་བ་
འགྲུབ་པའི་ཐབས་ལམ་ཡིན། གྲོང་ཁྱེར་གཞུང་
ཁོངས་རྒྱུ་ནོར་ལྟ་སྐུལ་དོ་དམ་ཨུ་ལྷན་གྱིས་སྔ་ཕྱི་བར་
གསུམ་དུ་བྱ་དངོས་ལ་བདེ་སྡུག་ཡོད་པས་དེ་མྱོང་ཚོར་
བྱེད་མཁན་གྱིས་ཤེས་ཐུབ་པ་དང་། ལམ་ལ་དོག་
བདེ་ཡོད་པས་དེའི་ཐོག་སྐྱོད་མཁན་གྱིས་ཤེས་ཐུབ་
པའི་འདུ་ཤེས་བཅངས་ནས་འགན་ལེན་བྱ་ཡུལ་
གནས་ཁག་གི་ཞིང་ནང་དང་མུ་ཁར་བསྐྱོད་པ་
དང་། མང་ཚོགས་ཀྱི་ཁྱིམ་དུ་ངོ་ཐུག་གདོང་འཕྲད་
ཀྱིས་སྤེལ་རེས་བྱེད་པ། གཅིག་སེམས་གཅིག་
འབྲེལ་གྱིས་འབྲེལ་གཏུག་བཅས་བྱས་ཏེ་གཞི་རིམ་གྱི་
འཕེལ་རྒྱས་ཐད་ཀྱི་དཀའ་གནད་གཏིང་ཟབ་འཚོལ་
ཞིབ་དང་མང་ཚོགས་ཀྱི་འཚོ་བའི་འགག་གནད་
མཐིལ་རྟོགས་བྱས་ནས་མང་ཚོགས་ཀྱི་ཡུལ་དེ་རང་གི་
རིགས་གཅིག་མཁས་ཅན་ཡག་པོ་ཞིག་བྱས་པ་རེད།

བུ་བཅོལ་ཁང་གི་སློབ་ཁྲིད་ཁོར་ཡུག་དང་།
གྲོང་ཚོ་ཨུ་ལྷན་གྱི་གཞུང་དོན་ཁང་གི་ཁོར་ཡུག ལེ་
ལག་ཚང་བའི་སྒྲིག་བཀོད་སོགས་ཀྱི་གནད་དོན་ལ་
དམིགས་ཏེ་ཡུལ་དངོས་སུ་རྟོག་ཞིབ་བྱས་པ་དང་ཆེད་
དོན་ཚོགས་འདུ་འཚོགས་ཏེ་གནད་དོན་གྱི་འབྱུང་
རྩར་མཐིལ་རྟོགས་བྱས་ཐོག་པེ་ཅིང་གྲོང་ཁྱེར་
འཛུགས་སྐྲུན་ཚོགས་པ་དང་འབྲེལ་གཏུག་མཐུན་
སྦྱོར་ཧུར་ཐག་བྱས་ནས་རོགས་སྐྱོར་མ་དངུལ་སྒོར་ཁྲི་
40ལྷག་ཙམ་བརྩོན་ལེན་བྱས་ཏེ་ཐག་གཅོད་བྱས་པ་
རེད། གྲོང་ཁྱེར་གཞུང་ཁོངས་རྒྱུ་ནོར་ལྟ་སྐུལ་དོ་
དམ་ཨུ་ལྷན་གྱིས་ཁྱོན་བརྟག་ཞིབ་ཐེངས་18བྱས་པ་
དང་། གནད་དོན་10ཤེས་རྟོགས་བྱུང་བ།
བསམ་ཕྱོགས་དང་ཐབས་ཇུས་15བཏོན་པ།
སེམས་ནུས་བཏོན་པ་དང་བརྩེ་སེམས་བཅངས་ནས་
མང་ཚོགས་ལ་བསྒྲུབ་དགོས་པའི་བྱ་བ་ཚང་མ་ཐག་
གཅོད་ཡག་པོ་བྱས་ཡོད།

གཞི་རིམ་དུ་ཡིག་བསྐུར་ཞུ་བཅར་ལ་སྣེ་
ལེན་ཞུས་ཏེ་འགལ་ཟླ་འདུམ་འགྲིག་བྱས་ནས་
མང་ཚོགས་ཀྱི་ལས་སྒྲུབ་པ་ཡག་པོ་ཞིག་བྱས་
པ།

ཡིག་སྐུར་ཞུ་བཅར་གྱི་ལས་ཀར་ཚར་དུས་མེད་

པ་དང་། མང་ཚོགས་ཀྱི་ཁེ་ཕན་བློ་ལ་བཅངས་
ཡོད། ཡིག་བསྐུར་ཞུ་བཅར་གྱི་ལས་དོན་ནི་ཏང་
དང་སྲིད་གཞུང་དང་མི་དམངས་མང་ཚོགས་དབར་
གྱི་སེམས་འབྲེལ་ཟམ་པ་ལྟ་བུ་ཞིག་དང་དམངས་ཀྱི་
གནས་ཚུལ་ཤེས་རྟོགས་དང་། དམངས་ཀྱི་བསམ་
འདུན་ལ་བརྟག་དཔྱད། འགལ་ཟླ་སེལ་བའི་སྐར་
ཁུང་བཅས་ཡིན་པས་གྲོང་ཁྱེར་གཞུང་ཁོངས་རྒྱུ་ནོར་
ལྟ་སྐུལ་དོ་དམ་ཨུ་ལྷན་གྱིས་དུས་དང་རྣམ་པ་ཀུན་ཏུ་
མང་ཚོགས་ཀྱི་བདེ་སྡུག་སེམས་ནང་བཅངས་ནས་
མང་ཚོགས་དང་མཉམ་དུ་རྐུབ་སྟེགས་གཅིག་གི་ཐོག་
ཏུ་སྡོད་པ་དང་རང་ཉིད་མང་ཚོགས་ཁྲོད་ཀྱི་ཁོངས་མི་
ཞིག་ཏུ་བརྩིས་ཏེ་ཐོག་མཐའ་བར་གསུམ་དུ་མང་
ཚོགས་ཀྱི་ཁེ་ཕན་ལ་ཆེ་ཆུང་མེད་པའི་རྩ་དོན་ལ་བརྩི་
སྲུང་ཞུས་ནས་རང་འགུལ་ངང་གནད་དོན་ཐག་
གཅོད་བྱེད་པའི་ཁྲོད་ཞུགས་པ་དང་། མང་ཚོགས་
ཀྱི་འཕྲལ་མཁོ་དང་། དཀའ་ངལ། སེམས་
ཁྲལ། རེ་སྒུག་བཅས་གསལ་པོ་འདྲི་བ་དང་།
གནད་དོན་ཐག་གཅོད་བྱེད་པའི་ཐད་ནུས་ཤུགས་
དངོས་བཏོན་ནས་མང་ཚོགས་ཀྱི་ལས་སྒྲུབ་པ་ཡག་པོ་
ཞིག་བྱེད་ཀྱི་ཡོད། གྲོང་ཁྱེར་གཞུང་ཁོངས་རྒྱུ་ནོར་
ལྟ་སྐུལ་དོ་དམ་ཨུ་ལྷན་གྱིས་སྔ་རྗེས་སུ་གཤམ་སྐྱོད་
ཐེངས་8བྱས་ནས་འཐབ་ཕྱོགས་དང་པོར་གནད་
དོན་འཚོལ་བ་དང་འཐབ་ཕྱོགས་དང་པོར་དཀའ་
གནད་སྒྲོལ་ཐུབ་པར་བྱས་ཏེ་འགལ་ཟླ་དང་རྩོད་གཞི་
ཐོན་འགོ་ཚུགས་མ་ཐག་ནས་ཐག་གཅོད་བྱས་ཡོད།

གཞི་རིམ་གྱི་ཡུལ་དངོས་སུ་གཞུང་དོན་
བསྒྲུབས་ནས་སེམས་ཁྲལ་དང་དཀའ་ངལ་སེལ་
རོགས་བྱས་ཏེ་མང་ཚོགས་ཀྱི་སྙིང་ཉེ་བའི་མི་ཞིག་
བྱས་པ།

རྒྱལ་ཁབ་ཀྱི་དོན་ཆེན་དང་མང་ཚོགས་ལ་
བསམ་བློ་མང་ཙམ་གཏོང་བ་དང་། སྤྱི་ཞབས་པའི་
གཞུང་དོན་ཁང་གཞི་རིམ་དུ་ཡོད་པ་དང་འབྲོག་པའི་
ཁང་ཁྱིམ་དང་གུར་ནང་ཡོད། གྲོང་ཁྱེར་གཞུང་
ཁོངས་རྒྱུ་ནོར་ལྟ་སྐུལ་དོ་དམ་ཨུ་ལྷན་གྱིས་རང་འགུལ་
ངང་མདུན་ལ་ཉེ་བཅར་གྱིས་གཞི་རིམ་དུ་གཞུང་དོན་
བསྒྲུབས་ཏེ་མང་ཚོགས་ཀྱི་སྒོ་ཁར་བགྲོ་གླེང་ཚོགས་
འདུ་འཚོགས་པ་བརྒྱུད་མང་ཚོགས་ཀྱི་དཀའ་གནད་

ཐག་གཅོད་ཏན་ཏིག་བྱས་པ་དང་། མང་ཚོགས་ཀྱི་
སྙིང་ཉེ་བའི་མི་ཡག་པོ་ཞིག་བྱས་ཡོད་པ་རེད།

སློབ་ཆེན་སློབ་མའི་ལས་ཞུགས་དང་ །
མཉམ་སྡེབ་དཔལ་འབྱོར་འཕེལ་རྒྱས་གཏོང་བ།
གྲོང་གསེབ་ཀྱི་ཁོར་ཡུག་བཅོས་སྒྲིག རྨང་གཞིའི་
སྒྲིག་བཀོད་འཛུགས་སྐྲུན་སོགས་ཀྱི་ཐད་ཞན་ཆ་ཡོད་
པའི་གནད་དོན་ལ་དམིགས་ཏེ་ཡུལ་དངོས་སུ་གཞུང་
དོན་བསྒྲུབས་པ་དང་ཡུལ་དངོས་སུ་ཞིབ་གྲོས་བྱས་
ནས་དེང་རབས་ཞིང་འབྲོག་ལས་ཀྱི་ལག་རྩལ་ཁྱབ་
གདལ་ཞབས་ཞུའི་མ་ལག་འཛུགས་སྐྱོང་ལ་ཤུགས་
སྣོན་རྒྱག་པ་དང་། གྲོང་གསེབ་དར་རྒྱས་གཏོང་
བའི་ཤེས་ལྡན་པ་ནང་འདྲེན་དང་། ཉར་བ།
གསོ་སྐྱོང་བཅས་ཀྱི་ལྕག་སྐུལ་ལམ་སྲོལ་འཛུགས་
པ། ཁོངས་གཏོགས་ཁུལ་གྱི་ཁེ་ལས་དང་འབྲོག་
ལས་ཀྱི་སྣེ་ཁྲིད་ནུས་པ་འདོན་སྤེལ་བྱེད་པ། ཡུལ་
སྐོར་གསར་སྤེལ་སོགས་ཕྱོགས་མང་པོའི་ཐད་ཀྱི་
བསམ་འཆར་དང་གྲོས་འགོ་20བཏོན་ནས་ཡུལ་
དངོས་སུ་གཞུང་དོན་ཐེངས་18བསྒྲུབས་པ་རེད།

གྲོང་ཁྱེར་གཞུང་ཁོངས་རྒྱུ་ནོར་ལྟ་སྐུལ་དོ་དམ་
ཨུ་ལྷན་གྱི་ཏང་ཡོན་ལས་བྱེད་པས་འཐབ་ཕྱོགས་དང་
པོར་བསྐྱོད་དེ་རང་འགུལ་ངང་ཐབས་ཇུས་དམངས་
ལ་འདྲི་བ་དང་། དགོས་མཁོ་དམངས་ལ་འདྲི་
བ། ཕན་འབྲས་དམངས་ལ་འདྲི་བ། མང་ཚོགས་
ཀྱི་ཁྲོད་ནས་བློ་གྲོས་དང་ནུས་པ་བསྡུ་ལེན་བྱེད་པ།
ཁེངས་སྐྱུང་དང་ངང་རྒྱུད་རིང་པོའི་སྒོ་ནས་མང་
ཚོགས་ཀྱི་བསམ་འཆར་དང་གྲོས་འགོ་དང་ལེན་བྱེད་
པ། བྱ་སྤྱོད་དངོས་ཀྱི་ཐོག་ནས་བརྟག་དཔྱད་ཞིབ་
འཇུག་དང་། རིགས་པའི་གཞུང་ལུགས་དང་སྲིད་
ཇུས་སྒྲོག་འགྲེལ་བྱེད་པ། འགལ་ཟླ་དང་རྩོད་གཞི་
འདུམ་འགྲིག་དང་སེལ་བ། སེམས་ཁྲལ་དང་
དཀའ་ངལ་སེལ་བ། དམངས་ལ་ཕན་འདོགས་པ་
དང་། དམངས་སེམས་ལ་དྲོ་སྐྱིད་སྦྱིན་པ།
དམངས་ཀྱི་འདོད་པ་དང་མཐུན་པ་བཅས་ཀྱི་ལས་
དོན་ཁག་ཏན་ཏིག་ངང་ཞིབ་ཚགས་བསྒྲུབས་ཏེ་མང་
ཚོགས་ཀྱི་ཐོབ་སྣང་དང་། སྐྱིད་སྣང་། བདེ་སྣང་
བཅས་ཆེ་རུ་ཏན་ཏིག་བཏང་ཡོད་པ་རེད།

（བསྟན་རྡོར་གྱིས་སྒྱུར་ཞུས་བྱས）


